
«Պետական ավարտական քննությունների ժամանակացույցը  և աշխատակարգը սահմանելու մասին Հայաստանի Հանրապետության կրթության, գիտության, մշակույթի և սպորտի նախարարի հրամանում փոփոխություն կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագծի

1. Միջոցառման իրականացման անհրաժեշտությունը և նպատակը.
    «Սովորողի գիտելիքների ստուգման, ավարտական և պետական ավարտական քննությունների կազմակերպման և անցկացման» աշխատակարգը սահմանվում է գործընթացը միասնական սկզբունքով և ժամկետում իրականացնելու, Հայաստանի Հանրապետության կրթության և գիտության նախարարի 2012 թվականի մայիսի 3-ի N 388-Ն հրամանի տրամաբանությանը համապատասխանեցնելու նպատակով:
1.1. Կարգավորման ընթացիկ իրավիճակը և առկա խնդիրները.
    Ներկայում Տավուշի մարզի ուսումնական հաստատությունների բոլոր դասարաններում և Հայաստանի Հանրապետության բոլոր ուսումնական հաստատությունների 2-րդ, 5-րդ, 7-րդ դասարաններում ուսուցումն իրականացվում է Հանրակրթության նոր պետական չափորոշչով, ինչը պահանջ է ներկայացնում հստակեցնելու գիտելիքների ստուգման, ավարտական և պետական ավարտական քննությունների կազմակերպման և անցկացման գործընթացի առանձնահատկությունները նոր և հին չափորոշչով ուսուցումը կազմակերպվող դասարանների համար: 
2. Միջոցառման իրականացումից ակնկալվող արդյունքը. 
Ակնկալվում է արդյունքում համակարգված, միասնական մոտեցում ցուցաբերել ուսումնական հաստատություններում գիտելիքների ստուգման, ավարտական և պետական ավարտական քննությունների կազմակերպման և անցկացման գործընթացին: 
Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն

